LESSE UIT DIE SONSOPKOMS
Klaagliedere 3:21-24 “Dit sal ek ter harte neem, daarom sal ek hoop: Dit is die goedertierenhede van yahuwah dat ons nie omgekom het nie, want Sy barmhartighede het geen einde nie; hulle is elke môre nuut; U trou is groot. 

Yahuwah is my deel, sê my siel, daarom sal ek op Hom hoop.”
Psalm 5:3: “In die môre, Yahuwah, sal U my stem hoor; in die môre sal ek dit aan U voorlê en afwag.” 

Psalm 50:1-2: “‘n Psalm van Asaf. Die Elohiem van die gode, Yahuwah, spreek en roep die aarde, van die opgang van die son af tot sy ondergang toe. Uit Sion, die volkomenheid van skoonheid, verskyn Yahuwah in ligglans.” 

Uittreksels uit Psalm 57:9-12: “Waak op, my eer! Waak op, harp en siter! Ek wil die dageraad wakker maak! Ek wil U loof onder die volke, o Yahuwah, psalmsing tot U eer onder die nasies. Want U goedertierenheid is groot tot by die hemele en U trou tot by die wolke.  Verhef U bo die hemele, o Yahuwah, U heerlikheid bo die hele aarde!” 
Psalm 59:17: Maar ék sal sing van U sterkte en elke môre jubel oor U goedertierenheid, want U was ‘n rotsvesting vir my en ‘n toevlug in die dag toe ek benoud was. 

Uittreksels uit Psalm 63:2-6: “o Yahuwah, U is my Elohiem, U soek ek; my siel dors na U, my vlees smag na U, in ‘n dor en uitgedroogde land, sonder water…. Want U goedertierenheid is beter as die lewe; my lippe moet U prys.” 
Psalm 90:14: “Versadig ons in die môre met U goedertierenheid, sodat ons kan jubel en bly wees in al ons dae.”

Psalm 92:1-6: “Dit is goed om Yahuwah te loof en tot eer van U Naam te psalmsing, o Allerhoogste, om in die môre U goedertierenheid te verkondig en U getrouheid (betroubaarheid) in die nagte … Want U het my bly gemaak, Yahuwah, deur U dade; ek jubel oor die werke van U hande. Hoe groot is U werke, o Yahuwah; baie diep is U gedagtes! ‘n Dom mens weet nie, en ‘n dwaas verstaan dit nie.” (kursiefdruk myne)

Psalm 113:3: “Van die opgang van die son tot by sy ondergang moet die Naam van die HERE geloof word!”  
Uittreksels uit Psalm 147:1-11: “Loof Yahuwah, want dit is goed om onse Elohiem te besing, ja lieflik; ‘n loflied is gepas! Hy genees die wat gebroke is van hart, en Hy verbind hulle wonde. Hy bepaal die getal van die sterre; Hy gee hulle almal name. Sing ‘n danklied tot eer van Yahuwah, psalmsing tot eer van onse Elohiem met die siter; wat die hemel met wolke oordek, wat vir die aarde reën berei, wat op die berge gras laat uitspruit, wat aan die vee hulle voedsel gee, aan die jong rawe as hulle roep... Yahuwah het ‘n welgevalle in die wat Hom vrees, wat op Sy goedertierenheid hoop.” 
Uittreksels uit Psalm 148: “Loof Yahuwah uit die hemele; loof Hom in die hoogtes! … Loof Hom, son en maan, loof Hom, alle ligtende sterre!... want Hy het bevel gegee—en hulle is geskape. En Hy het hulle in stand gehou vir altyd, vir ewig; Hy het ‘n wet gegee wat geeneen oortree nie…laat hulle die Naam van Yahuwah loof! Want Sy Naam alleen is hoog; Sy majesteit is oor aarde en hemel! En Hy het ‘n horing (krag en autoriteit) vir Sy volk verhef: ‘n roem vir al Sy gunsgenote; vir die kinders van Israel, die volk wat naby Hom is. Halleluja!” 

(Kursiefdruk myne)
Jesaja 45:5-6: “Ek is Yahuwah, en daar is geen ander nie; buiten My is daar geen Elohiem nie; Ek omgord jou, hoewel jy My nie geken het nie, sodat hulle kan weet van die opgang van die son en van sy ondergang af dat daar buiten My geeneen is nie; Ek is Yahuwah, en daar is geen ander nie.”
Yahuwah het een volk op die aarde gekies: Die stamme deur Ya’akob (Israel) – deur wie Hy homself verheerlik en om op die aarde Sy goedentierenheid en grootheid te wys.  Sy verbond met Abraham, Isak en Jakob het nog nooit tot nuut gegaan nie en sal ook nooit nie. (II Samuel 7:22-26 — ‘n gebed van Koning Dawid)
Jesaja 59:19-21: “En hulle sal die Naam van Yahuwah vrees van die westekant af, en sy heerlikheid van die opgang van die son af…. Maar vir Sion kom Hy as Verlosser en vir die wat in Jakob hulle bekeer van oortreding, spreek Yahuwah. 

Wat My aangaan, dit is My verbond met hulle, sê Yahuwah: My Gees wat op jou is, en My woorde wat Ek in jou mond gelê het, sal uit jou mond nie wyk nie, en ook nie uit die mond van jou kroos en uit die mond van die kroos van jou kroos, sê Yahuwah, van nou af tot in ewigheid nie.” 

Net Israel kry ‘n Messias – net Israel kry ‘n Redder.   

LESSE UIT DIE SONSOPKOMS: Lewens vatbare lesse!   

Vanaf 17 September 17, 2007, tot en met die huidige tyd in November van 2007, het ek nog elke sonsopkoms geniet.  Meeste van die tyd wat ek in Israel was, het ek ook elke verskyning van die maan geniet.  Albei hou merkwaardige betekenis. 

Vanaf 17 September, 2007 tot nou toe, het ek amper elke dag die sonsopkoms in Tiberias, Israel oor die Golan Hoogtes en die See van Galilea waargeneem.  Ek het die sonsopkoms oor die Olyfberg in Jerusalem gesien, elke oggend gedurende die Fees van Sukkot.  Ek het die sonsopkoms in Tel Aviv, Israel gesien; in Boston, V.S.A. en naby Bradenton, Florida.  
Maar die lesse uit die sonsopkoms elke oggend het meer gekonsentreerd geword soos ek die oomblike voor sonsopkoms oor die Golan hoogtes en die See van Galilea aanskou het.  Ek het dit “Goeie More Israel – Yahuwah se oggend vertoning” genoem.    Hy was die aanbieder van die vertoning en Hy het die praatwerk gedoen.  Sy spesiale gaste was die son, die voëls, die see, die berge, die bome, die blomme, die honde en katte, en die oggend kleure – elkeen met hulle eie spesiale insae. 

Ons goeie Vader het my elke oggend tussen 5:00 en 5:30vm wakker gemaak om seker te maak dat ek reg en voorbereid is vir die “vertoning”.  Ek het gesit, baie keer met trane wat met my wange afloop, en deur die Psalms gelees uit my skat wat ek in Jerusalem gekry het – my Hebreeuse “Tehillim”. Ek het Yahuwah aanbid vir Sy grootheid en vir Sy liefde.  Ek het seker ten minste 100 fotos van die sonsopkoms geneem – almal asemrowend!   
Hy het vir my lesse aangaande Sy karakter, Sy denkwyse en die manier waarop Hy dinge doen, gegee.  Hy het vrae beantwoord.  Ek het meer oor die karakter van my Vader geleer en om Hom te ken en Hom te vertrou, wat die wyse ding vir my was om te doen.  Ek het geleer dat die son elke oggend opkom, omdat Hy dit in werking gestel het op dag vier van die Skepping, en wat Hy in werking stel, hou vir ewig.  Ek het dit altyd intellektuel begryp, maar nie as ‘n realiteit in my gees nie.  
Psalm 119:89: “Vir EWIG, o Yahuwah, staan U woord vas in die hemele.”
Hy doen nie ‘n ding en besluit dan daarna dat dit vernietig moet word nie.  Wat uit Sy mond uitgaan keer nie terug sonder dat dit tot stand bring, vir dit wat Hy dit gestuur het om te doen nie. 
Maleagi 3:6: “Want Ek, Yahuwah, het nie verander nie; en julle, kinders van Jakob, is nie verteer nie.” – Omdat Hy nooit verander nie, is ons nie vernietig nie. 
Isaiah 55:9-11: “Want soos die hemel hoër is as die aarde, so is My weë hoër as julle weë en My gedagtes as julle gedagtes. Want soos die reën en die sneeu van die hemel neerdaal en daarheen nie terugkeer nie, maar die aarde deurvogtig en maak dat dit voortbring en uitspruit en saad gee aan die saaier en brood aan die eter; so sal My woord wees wat uit My mond uitgaan: dit sal nie leeg na My terugkeer nie, maar doen wat My behaag en voorspoedig wees in alles waartoe Ek dit stuur.”
Net soos in die skepping, so is Sy ewige Torah – leringe en instruksies van die Koninkryk van die hemel vir ons eie goed, altyd.  Die Messias Yahushua is die verpersoonliking van die Torah, die Profete en die Skrifte – die Tenak – die ewige “Woord wat vlees geword het en tussen ons gewoon het”.  (Johannes 1:1, 14)

Hy wat die siklus van die son en die maan in die wentelbaan gespreek het, die planete en die sterre, is ewig getrou.  Hy sluimer of slaap nooit.  (Psalm 121)  
Met my voorbereiding om Tiberias te verlaat het ek angstig geraak om by die lughawe uit te kom in Tel Aviv wat ‘n twee uur rut is.  Ek moes 3:00vm vertrek.   Ek het Psalm 121 gelees die dag voordat ek sou vertrek, terwyl ek gewag het vir die sonsopkoms.  Ek het vers 8 uit die Tehillim gelees: “Yahuweh will guard your departure and your arrival from this time forth and forever”.  Hoe persoonlik kan ‘n mens nog kry!? Dit is lughawe taal.  Wanneer ons vroeg opstaan om Hom te groet met die sonsopkoms, beloon Hy jou grootliks!  Hy het die angs verwyder en volmaakte vrede gegee.  My hele reis was rustig. 

Sy oog verlaat Israel nooit.  Veral Jerusalem.  Deuteronomium 11:10-12.  Sy oog is vir ewig oor Sy volk en Sy Land. 

Uittreksils uit Sagaria 2:4, 5, 8: “Jerusalem sal lê soos ‘n oop land …`En Ek sal vir hom wees, spreek Yahuwah, ‘n vurige muur rondom en tot heerlikheid daar binne-in…. want wie julle aanraak, raak Sy oogappel aan.” 
Hy is standvastig – onbeweeglik! Hy is konstant en getrou wanneer die mensdom nie is nie.  II Timothy 2:13: “As ons ontrou is, Hy bly getrou; Hy kan Homself nie verloën nie.” Hy is wie Hy is – Hy kan nie verander nie.  Sy karakter is getrouheid, en dit maak nie saak wat ander doen nie, Hy bly standvastig in Sy ewige Woord.   Dit is hoekom die mensdom se manipulasie van Sy Woord in afdelings (dispensasie teologie) ‘n ompad om Sy karakter gebou het.   

Hy laat toe dat die son opkom oor die regverdige en die onregverdige.  Hy bring reën oor die regverdige en die onregverdige, sodat die saad lewe kan voortbring en ‘n oes voortbring – selfs vir die onheilige om van te eet. Hy stel elke lewende wese tevrede met Sy goedheid. 

Psalm 145:16: “U maak U hand oop en versadig alles wat lewe met welbehae.” 

In die oggende het ek op die balkon van my woonstel gesit wat uitkyk oor die See van Galilea.  Die balkon kyk uit oor na die betwiste Golan Hoogtes wat Sirië terug wil hê.  Ek het gewag…Psalms gelees, my koffie gedrink, ontbyt geëet en gewag.   Soos wat die dae korter geraak het, het my wag langer geword.  Ek het nog steeds vroeg opgestaan soos vir die vroëer sonsopkoms.  Hy het vir my gewys dat om op Sy getrouheid te wag om vir my goed te wees, ‘n proses was wat ek moes leer, om Hom te vertrou.   “Hased” is die woord vir “goedertierenheid” in die Skrifte.  Dit beteken: “om te koester soos ‘n baba in die baarmoeder”.  Dit is hoe Hy vir ons omgee!  Kan enigiets meer dierbaar wees?   

Ek het in my stoel gesit en wag en waak – ek het my oë op die lig gehou wat al hoe meer helder skyn oor die Golan Hoogtes.  Die hemel het van ‘n diep pienk na ‘n oranje/geel glans verander.  Ek het die klein vissersbote sien uitgaan.  Ek het die voëls gesien vlieg in sirkels in die lig.  Die trekvoëls se roete kom oor die Jezre’el Vallei en dus kan ‘n mens teen laat Oktober verskillende tipe voëls sien bymekaar kom.  Daar is soms honderde in ‘n swerm.  

My Kamera was altyd aan my sy.  Met my koffie in die een hand en die Tehillim in die ander het ek daar gesit en die Psalms hardop gelees. My oë het gesoek vir die eerste teken van die son om te verskyn.  Hy het my nooit teleurgestel nie.  IN SY PERFEKTE TYD het die son oor die berge verskyn en die See verlig. Na ‘n paar sekondes was dit so helder dat dit oog verblindend was.  
Dit het nie saak gemaak hoeveel minute ek moes wag nie, Hy het my nooit teleurgestel nie.  Na ses weke van hierdie, het die trane begin loop elke oggend as die son opkom.  Sy boodskap het in my gees gegroei.  “As die son dan getrou opkom elke oggend, kan Ek dan nie na jou omsien nie?” “As ek so getrou is om die aarde lig te gee en warm te maak, om te veroorsaak dat die saad oopbreek en die plante groei, kan Ek dan nie na die minste van jou behoeftes omsien nie?”  
VERTROU MY!  

Dit het my bygeval terwyl ek daar sit en kyk na die sonsopkoms dat daar niks was wat ek kon doen om die spoed van die sonsopkoms te versnel of te vertraag nie, maak nie saak wat my gedagtes wou sê of wou hê nie.  Dit was buite my beheer!  Sy perfekte wil is net dit – PERFEK! Ek kan niks doen om by te las of weg te neem nie.  Hoe wonderlik dat Hy Sy wil in werking stel en geen mens beheer daaroor het nie.  Die mensdom kan inpas by dit, maar Hy alleen het Sy hande op die stuurwiel.  As Hy misluk met die son of die maan, dan kan Hy ook Sy beloftes verander aan die huis van Jakob, die huis van Dawid en die Leviete. (Psalm 89 en Jeremia 33:17-26) 
Psalm 89:35-38: “Ek sal My verbond nie ontheilig nie, en wat oor My lippe gegaan het, sal Ek nie verander nie. Een maal het Ek gesweer by My heiligheid: Waarlik, Ek sal vir Dawid nie lieg nie! Sy nageslag sal vir ewig wees en sy troon soos die son voor My. Soos die maan sal hy vir ewig vasstaan, en die getuie in die hemel is getrou. Sela.”
Hy het ‘n ewige verbond met die son en die maan gestig. Daarom sien ons in Jesaja 66:22-23, dat in die ewigheid ons die Nuwe Maan (Rosh Kodesh), die Shabbatte en die ewige Feeste vier.  

As Hy dan ‘n verbond gemaak het met dit wat Hy geskape het, dan het Hy natuurlik ook ‘n verbond met die mensdom gemaak – die mensdom wat Hom moet vrees en aan Hom gehoorsaam moet wees.  Daar is baie gevalle waar Hy die saad van Jakob wou uitwis, maar as gevolg van die verbond met Abraham, Isak en Jakob, het Hy getrou gebly aan die stamme – al twaalf. 

Hy het die “hernude verbond” gemaak in die bloed van die Messias Yahushua gemaak met die huis van Israel en die huis van Juda (Jeremia 31:31-34).  Het hierdie verbond weggeval?  As dit dan weggeneem is, sou ons geen geleentheid gehad het om die ewige lewe te beërwe nie.  Hy maak Sy verbond nuut, Hy gooi nie weg nie.  Hy hernu op ‘n daaglikse basis Sy verbond met ons – as ons werklik in Sy Verbond staan. (Efesiërs 2:8-19).  

Hy het ook ‘n verbond met die huis van Levi gemaak – vir ‘n ewige priesterskap deur Finehas en Zadok. (Eksodus 40:15; Numeri 25:13; Jeremia 33:18, 22) In die Koninkryk sal die letterlike saad van Zadok weer in die diens van die Tempel herstel word.  Vandag het die manlike afstammelinge van Aaron, deur Finehas, ‘n Y chromosoom wat niemand anders op aarde het nie – wat hulle afsonder van die res! 

Om so ‘n onveranderende Vader wat dinge “vir ewig” in mosie gestel het, soos wat Hy Sy Verbond instruksies van die Torah vir ewig in plek gesit het, te verander sodat die mensdom teen hulle kan draai, wetteloos word en opstook teen Sy ewige leringe (teen Sy Torah te sondig), is om die kern karakter van Yahuwah en Yahushua te ontken.   Tog is dit wat die westerse godsdiens gedoen het.   

Betree die asemrowende wereld van Yahuwah se Feeste en aanbiddingsdae:  Verander jou Kalender!  Klim op Yahuwah se ewige kalender.  Sy Koninkryk kom binnekort na jou planeet!  Wat Hy in beweging gestel het, sal nooit verander nie.  Die ewigheid sal op hierdie aarde wees.  Die sonsopkoms sal nie ophou nie.  Die maan se verskynsel sal nie ophou nie.  Die aarde sal nie ophou nie.  Sy ewige getrouheid eindig nooit!   
Jesaja 66:22-23: “Want soos die nuwe hemel en die nuwe aarde wat Ek maak, voor My aangesig sal bestaan, spreek Yahuwah, so sal julle nageslag en julle naam bestendig wees.  En elke maand op die nuwemaan en elke week op die sabbat sal alle vlees kom om te aanbid voor My aangesig, sê Yahuwah.” 

Die son en die maan is vir “tekens en tye” – vir “mo’edim” – vir Fees sikluse.  Die ewige Feeste van Yahuwah (Levitikus 23).  Hulle sal NOOIT ophou nie. 
Genesis 1:14 en uittreksels uit 15-19: “En Elohiem het gesê: Laat daar ligte wees aan die uitspansel van die hemel, om skeiding te maak tussen die dag en die nag; en laat hulle dien as tekens sowel vir vaste tye (mo’edim), asook vir dae sowel as jare… Elohiem het toe die twee groot ligte gemaak: die groot lig om te heers oor die dag en die klein lig om te heers oor die nag; ook die sterre… Toe sien Elohiem dat dit goed was. En dit was aand en dit was môre, die vierde dag.” 

As Hy hierdie sikluse van die son en die maan sou stop, sal ons onmiddelik sterf – alles wat leef op hierdie planeet sal vergaan.  Maar, Hy het die aarde gemaak om vir ewig bewoon te wees.  Lees Openbaring, hoofstukke 19 deur tot 22 sorgvulding deur. Kyk na die prag van Sy skepping!  Die fynste blommetjies het skouspelagtige detail.  Die kleinste seeskulpies het die perfekste versierings.  Neem ‘n blom in jou hand en ondersoek dit – kyk na die ingewikkelde detail.  Die gedagtes van ons Vader is ongelooflik!  Hy is ‘n Meester van detail en prag.  Sy gedagtes is so groot, en tog wil Hy met ‘n oorblyfsel woon wat nederig en gebroke is en wat “bewe vir Sy Woord”. (Jesaja 56:16 en 66:1-2) Hy is so rein.  Hy is ook ‘n “verteurende vuur”, en geregtigheid en regverdigheid is ook Sy eienskappe.  Hy is gefokus.  Sy skepping is ordelik en niks is sonder ‘n doel nie.  Niks word ligtug gedoen nie – daarom doen Hy niks sonder ‘n rede in ons lewens nie.  Hy het “’n dag bepaal waarin Hy die hele wereld sal oordeel.” (Handelinge 17:31) 

Hy doen niks sonder ‘n doel nie.  Hy het en sal die sewe Feestye presies vervul – want hulle is die uitleg van Sy plan van saligheid deur Messias Yahushua.  As Yahushua die eerste vier dan vervul het, sal Hy ook die laaste drie vervul. 
Yahuwah doen niks sonder om Sy diensknegte, die profete te vertel wat Hy gaan doen nie. (Amos 3:7) Hy het gekies om met die mens wat gehoorsaam aan Hom is in vennootskap in te gaan.  Die prag van Sy skepping reflekteer die prag van Hom as Persoon.  Hy is kosbaar, afgesonder, wonderlik en manjifiek. Om Hom te ken is waarlik om Hom lief te hê.  Om Hom werklik lief te hê is om Hom werklik te vertrou.   

Die lesse uit die sonsopkoms het vir my geleer oor my Vader se karakter, oor hoe Hy dink, hoe Hy optree – Sy maniere.  Hy leer Sy vriende Sy maniere. 
Psalm 103:7-8: “Hy het aan Moses Sy weë bekend gemaak, aan die kinders van Israel Sy dade. Barmhartig en genadig is Yahuwah, lankmoedig en groot van goedertierenheid.” 

Hoekom moet ons net Sy handelinge aanskou as ons Sy denkwyse en Sy weë kan ken?  Deur hierdie lesse leer ons Hom ken, leer ons om Hom te vertrou en totaal en al op Hom te steun vir alles.  Die voëls is afhanklik van Hom, die sade en planete, bome, visse, diere – elke lewende wese vertrou op Hom behalwe mensdom wat self-gesentreerd is, wat daagliks hulle eie weg volg.  Hulle ontvang van Hom, maar gee Hom nie die eer wat Hom toe kom nie. Tog bly Hy getrou aan ons. 
As jy Hom as Skepper sien, sal Hy Sy geheime aan jou openbaar.  Hy herinner aanhoudend vir die mensdom dat Hy die Skepper is.  Wat doen die mensdom?  Hulle maak vir hulself afgode van geld, besittings, posisies in die samelewing en in die werksplek - hulle beteken niks. Die eerste gebod is: “Jy mag geen ander gode voor My aangesig hê nie.” (Eksodus 20:3) Om Hom as die Hoogste Skepper te ken, moet ons ons patetiese afgode wat ons self gemaak het neerlê en Hom aanbid vir wie Hy is. Hy is El Shaddai—die Een met vele borste—Die Een wat die behoeftes van alle lewende weses voorsien.  Uittreksels uit Jesaja 40:25-26, 28-31: “By wie sal julle My dan vergelyk, dat Ek net so kan wees? sê die Heilige. Slaan julle oë op in die hoogte en kyk! Wie het hierdie dinge geskape? Hy laat hulle leërskare uittrek volgens getal, Hy roep hulle almal by die naam, vanweë die grootheid van kragte en omdat Hy sterk van vermoë is; daar word nie een gemis nie… Weet jy dit nie? Of het jy dit nie gehoor nie? ‘n Ewige Elohiem is Yahuwah, Skepper van die eindes van die aarde; Hy word nie moeg of mat nie; daar is geen deurgronding van Sy verstand nie. Hy gee die vermoeide krag en vermenigvuldig sterkte vir die wat geen kragte het nie. Die jonges word moeg en mat, en die jongmanne struikel selfs; maar die wat op Yahuwah wag, kry nuwe krag; hulle vaar op met vleuels soos die arende; hulle hardloop en word nie moeg nie, hulle wandel en word nie mat nie. 

Kom ons sit Yahuwah en Yahushua op hulle regte plek – as Almagtige Elohiem van hemel en aarde.  Deur hulle af te bring op ons vlak, kan ons Hulle nie ken vir Wie Hulle is nie.  Dit is wat godsdiens doen.  Godsdiens maak afgode van hulle eie beeld, en godsdiens se “priesters” maak wette om die mens te regeer en te leer hoe om mensgemaakte afgode te aanbid.

Ons moet leer om Yahuwah en Yahushua te vrees en hulle Gebooie te onderhou.  As ons dit nie doen nie, is daar nie vir ons hoop nie.  Psalm 103, Johannes 14:15; 21-24, Maleagi 3:16-4:4, en baie ander skrifte vertel ons dat Hy hulle wat Hom vrees en Sy gebooie onderhou lief het en beskerm.  
Deur elke oggend die sonsopkoms te aanskou, het Yahuwah Homself vergroot in my gedagtes en in my gees.  Hy is nie vasgevang in ‘n godsdiens nie.  Hy kan nie veralgemeen word nie.  Hy is nie soos die mens nie.  Hy is afgesonder.  Hy verwag van ons om afgesonder te wees SOOS HY AFGESONDER IS. (Levitikus 11:44-45; 19:1; 20:7-8, 24-26; I Petrus 1:16)  

Hy is nie ‘n klein god vasgevang in ‘n godsdiens nie – Hy is regtig Elohiem – My Koning, my Vader, my Abba, my Redder en Verlosser en my getroue Vriend.  HY is die Allerhoogste Wese wat alles in Sy beheer het, en wat Sy Woord sal uitoefen – met my of sonder my.  
HY HET BEHEER OOR DIE SONSOPKOMS EN ONS KAN NIKS DAAROMTRENT DOEN NIE.  ONS KAN NIE DIT WAT HY IN WERKING GESTEL HET DEUR SY EWIGE WET, BEHEER NIE. 

Die sonsopkoms, die maan, die sterre, die planete in hulle sikluse, die saaityd en die maaityd – mense, ons kan niks daarvan beheer nie!  As ons wil saamwerk met dit, is ons geseën, maar HY HET BEHEER OOR SY HELE SKEPPING.  As ek verveeld raak terwyl ek wag vir die sonsopkoms is dit my eie verlies.  Dit sal nie op my tyd opkom nie. Of ek wag vir dit of ek sien dit nie.  Hy sal nie Sy skepping om my skedule laat wentel nie!  Ons moet by Sy agenda inpas.  Sy skedule en tydsberekening vir maksimum goedheid in hierdie lewe!  
Omdat Hy vir die mensdom ‘n vrye wil gegee het, dink mense hulle kan hulle eie lewens beheer.  Ons is dwase as ons so redeneer. Mense het hulle agendas, hulle doelwitte, hulle verskuilde ambisies om hulself te promifeer.  Hulle is dwase.   Hulle kyk nie op en aanskou die sonsopkoms en besef dat hulle die seën van ‘n genadige Skepper ontvang nie.

Die meeste mense is soos ‘n hoender wat in die hoenderhok pik vir wurms.  Hulle baklei oor wie die grootste wurm sal kry terwyl die arend bokant sweef in die hemele; sy vlerke gesluit terwyl hy die storms ry.  Hy kyk af op die jammerlike mensdom uit die hoogtes uit en kry sy kos deur die genade van Yahuwah.  

Die lesse wat ons kan leer uit Sy skepping uit! 

Hy gee ons die eer om saam met Hom in Sy Koningkryk te deel – ‘n eer wat min mense kry.  Hy gee ons die eer om Hom te leer ken en om saam met Hom die ewigheid te spandeer.  Godsdiens neem dit baie ligtig op.  Om Hom te ken soos Hy is bring ‘n respek, gehoorsaamheid, lojaliteit en ‘n standvastigheid in ons geloof; ‘n belofte om ons lewens in Sy lewe te herenig.    

Gedurende die drie dae en twee nagte van konstante gebrom van veg vliegtuie en helikopters oor die Galilea saam met die ontplooiing van soldate, die gerol van tenks en die vervoer van ander militêre toerusting in die Galilea distrik, het ek fotos van die sonsopkoms geneem op 28, 29 en 30 Oktober.  Op 28 en 29 Oktober alleenlik was daar duidelike wolk formasies oor die Golan wat skokwekkend was – wolk formasies van drake en gevleuelde gedrogte.  Nadat ek fotos geneem het van die drake en gevleuelde gedrogte wolk formasies het ek terug gegaan na my rekenaar om te kyk vir e-poste.  Ek het uit die venster gekyk en gesnak na my asem.   Ek het my kamera gegryp en vinnig ‘n foto geneem van ‘n duidelike formasie wat vinnig besig was om te ontbind – die form van ‘n magtige aartsengel, met die son wat opkom oor “sy” hoof.  Ongeveer twintig minute later, het ek die selfde aartsengel formasie gesien Noord en Suidwaards “vlieg”.  “Hy wat oor Israel waak, sluimer en slaap nooit”.   Micha’el, die groot aartsengel sal oor Sy volk styg oor die Galilea in die dae wanneer Siria en Rusland en al die bendes van Islam Israel aanval.  Die Golan sal beleër wees, maar die Vader laat ons weet dat die Draak (Satan) oorwin sal word. (Openbaring 12:7-10 saam met Daniël 12:1)

Probeer dit – Kom eenkant by jouself en kyk na die sonsopkoms vir twee tot drie maande – moenie een oggend mis nie.  Laat toe dat Hy in jou gees praat.  Om Hom te ken as Skepper en as Almagtige sal jou lewe verander.  As jy vroeg opstaan kan jy Sy Woord lees en Hom toelaat om jou te leer en instruksies te gee, persoonlik in die weg wat jy moet neem. 
Shalom en seëninge, liefde en vreugde in Hom,

Yedidah

November 17, 2007 (my 2-maande landmerk van elke oggend se sonsopkoms sien) 
----------------------------------------------------------------------------------------

Woorde vir die groot aanbiddingslied “Great is Thy Faithfulness” hieronder… nie vertaal nie.
Vertaal Desember 14, 2017.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

“GREAT IS THY FAITHFULNESS” (geskryf 1923)

Chorus:

Great is Thy faithfulness!  Great is Thy faithfulness!     

Morning by morning new mercies I see.

All I have needed Your hand has provided.

Great is Thy faithfulness, Yah unto me”.  

Verse one:

Great is Thy Faithfulness, O Yah my Father.

There is no shadow of turning with Thee.

Thou changest not, Thy compassions they fail not,

As Thou hast been, Thou forever will be
Verse 2:

Sunrise and winter, and springtime and harvest,

Sun moon and stars in their courses above,

Join with all nature I manifold witness,

To Thy great faithfulness, mercy and love.

Verse 3:

Pardon for sin and a peace that endureth,

Thine own dear presence to cheer and to guide,

Strength for today and bright hope for tomorrow,

Blessings all mine with ten thousand beside!

Nota: Ek het die naam “God” verander na El en Yah vir “Lord maar het die King James English gelos soos oorspronklik gelees is.

As julle die musiek wil luister, gaan na: www.cyberhymnal.org/htm/g/i/gisthyf.htm                      

